Հիմնավորում
«Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով Հայաստանի Հանրապետության Լոռու և Տավուշի մարզերի մի շարք համայնքներում աղետի գոտիներ հայտարարելու, դրանց տարածքները սահմանելու և բնակչության պաշտպանության հիմնական միջոցառումներն իրականացնելու մասին» ՀՀ կառավարության որոշման նախագծի ընդունման


1. Ընթացիկ իրավիճակը և իրավական ակտի ընդունման անհրաժեշտությունը.

ՀՀ Լոռու և Տավուշի մարզերում 2024 թ. մայիսի 25-ից սկսված հեղեղումների պատճառով նշված մարզերում Դեբեդ, Աղստև, Տաշիր և Ձորագետ գետերի ջրի մակարդակի բարձրացման պատճառով տեղի են ունեցել գետերի հուների վտանգավոր ելքեր դեպի հարակից բնակավայրեր, ինչի հետևանքով վնասվել են ենթակառուցվածքներ, ճանապարհներ, բնակելի տներ, կամուրջներ, երկաթուղային գծեր, քաղաքացիներին պատկանող տրանսպորտային միջոցներ հայտնվել ջրի են տակ, տասնյակից ավելի բնակավայրեր զրկվել են խմելու ջրի մատակարարումից:
Բացի այդ, մի շարք բնակավայրեր զրկվել են կենսական նշանակության ճանապարհներից, մի շարք բնակավայրերի հետ ընդհատվել է ցամաքային հաղորդակցությունը:

2. Առաջարկվող կարգավորման բնույթը.
Նախագծով առաջարկվում է Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով Հայաստանի Հանրապետության Լոռու և Տավուշի մարզերի մի շարք համայնքներում հայտարարել աղետի գոտիներ և սահմանել դրանց տարածքները: Ըստ այդմ, առաջարկվում է կանոնակարգել աղետի գոտի հայտարարված բնակավայրերում բնակչությանն աջակցություն ցուցաբերելու, աղետի հետևանքները վերացնելու, աղետի պատճառով հասցված վնասը գնահատելու և օրենքով նախատեսված այլ միջոցառումների իրականացումը:
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման պարագայում պետական բյուջեում սպասվելիք ծախսերը կհստակեցվեն որոշման նախագծով նախատեսված միջոցառումների իրականացման ընթացքում:

4. Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերից:

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից:

6. Ակնկալվող արդյունքը.
Նախագծի ընդունմամբ ակնկալվում է Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով Հայաստանի Հանրապետության Լոռու և Տավուշի մարզերի մի շարք համայնքներում հայտարարել աղետի գոտիներ, սահմանել դրանց տարածքները և ապահովել աղետի գոտի հայտարարված բնակավայրերում բնակչությանն պաշտպանության հիմնական միջոցառումների իրականացումը:



